
Félags – og skólaþjónusta
RANGÁRVALLA- OG VESTUR- SKAFTAFELLSSÝSLU

Suðurlandsvegur 1-3, 850 Hella og Austurvegur 4, 860 Hvolsvelli

FUNDARGERÐ

94. fundur Félags- og skólaþjónustu Rangárvalla- og Vestur-Skaftafellssýslu (FSRV) var 
haldinn kl. 09:00 þriðjudaginn 28. október 2025 í fjarfundi á Teams.

Fundinn sátu: Einar Freyr Elínarson formaður, Margrét Harpa Guðsteinsdóttir varaformaður, 
Kristín Hreinsdóttir ritari, Einar Kristján Jónsson, Sigríður Karólína Viðarsdóttir og Svava 
Davíðsdóttir framkvæmdastjóri. Klara Viðarsdóttir fjármálastjóri kom inn á fundinn undir 1. 
lið. 

Kristín Hreinsdóttir ritaði fundargerð.

Dagskrá:

1. Fjárhagsáætlun 2026
Fjármálastjóri kynnti fjárhagsáætlun FSRV fyrir árið 2026. Tekjur eru áætlaðar 
352.827.000 kr., þar af eru framlög aðildarsveitarfélaga 351.750.000 kr. Hækkunin 
nemur 5,25% milli ára. Gjöld eru áætluð 352.767.000 kr. Fjármunatekjur og 
fjármagnsgjöld eru áætluð 60.000 kr. og rekstarniðurstaða 0 kr. 

Helstu skýringar eru kjarasamningsbundin hækkun launa frá 1.04.2026, en þá hækka 
laun almennt um 3,5%, og 2,5% hækkun annars rekstrarkostnaðar. Einnig er hækkun á 
þjónustusamningum vegna umdæmisráðs skv. áætlun frá ráðinu og vegna mælaborðs.

Stöðugildi í félagsþjónustu eru 4,7, en aðeins er skörun á milli starfsmanns sem kemur 
úr fæðingarorlofi og afleysingarstarfsmanns. Stöðugildi í málefnum fatlaðra eru 1,8. 
Stöðugildi í skólaþjónustu eru 4,6. Alls eru stöðugildin 11,1.

Fjármálastjóri fór af fundi kl. 9:25.

Samþykkt samhljóða.

2. Önnur mál

a) Framkvæmdastjóri leggur til að ráða inn tímabundið verktaka vegna 
langtímaveikinda starfsmanns í félagsþjónustu. Mikil málafjöldi er til vinnslu og því 
óhjákvæmilegt að ráða inn verktaka,. Framkvæmdastjóri hefur haft samband við 
Samskiptamiðstöð til að reyna að fá afleysingu. Mikið álag er á öðrum 
starfsmönnum. Stjórn samþykkir að fá verktaka til að leysa starfsmanninn af. 
Framkvæmdastjóra falið að vinna málið áfram.



b) Verkefnastjóri í farsæld telur þörf á að fara að kalla saman starfshóp og spyr hvort 
hann fái heimild til að kalla saman ólíka aðila. Stjórn telur að ákvæði í samningi 
dugi þar til. Einnig telur verkefnastjóri brýnt að fá starfsfólk skólastofnana saman á 
vinnustofu heilan dag því mikil þörf er á fræðslu, bæði til skólafólks, frístunda-
starfsmanna, lögreglu og heilbrigðisstarfsmanna. Framkvæmdastjóra falið að ræða 
við verkefnastjóra um að athuga viðhorf skólastjóra til þess að vinnustofan fari fram 
2. janúar nk., en í flestum skólum er starfsdagur þann dag.

Næsti fundur verður haldinn á Teams þriðjudaginn 9. desember 2025 kl. 9:00.

Fleira ekki gert og fundi slitið kl. 09:50.



Undirritunarsíða

Margrét Harpa Guðsteinsdóttir Einar Kristján Jónsson

Sigríður Karólína Viðarsdóttir Einar Freyr Elínarson

Kristín Hreinsdóttir

